
 

     

Kwa habari zaidi kwenye wavuti 
kuhusu Msaada wa matibabu, 

tafadhali tembelea:

www.cms.hhs.gov/home/medicaid

• •  •

Brosha hii ilitengenezwa na usaidizi wa 
habari na rasilimali kutoka:

Centers for Medicare and Medicaid Services

Administration for Children and Families

U.S. Dept. for Health and Human Services

Brosha hii ilitengenezwa na ufadhili 
kutoka kwa Idara ya Afya na Ofisi ya 

Huduma za Wanadamu ya Kuwapatia 
Wakimbizi makazi mapya.

Huduma ya matibabu 
na Bima ya Afya

Medicaid and 
Health Insurance

(Swahili)

KWANINI NIPATE BIMA YA AFYA?
Huduma ya afya nchini Merikani 
ni ghali sana. Ikiwa unahitaji 
kwenda hospitalini itakubidi 
ulipie bili zote ikiwa huna bima. 
Kuwa na bima ya afya itasaidia 
kugharamia kiasi fulani cha 
gharama. Ukiwa na bima ya afya 
unajilinda mwenyewe kifedha.

NINAWEZAJE KUWA NA BIMA YA 
AFYA YA WATOTO WANGU?
Waajiri wengine hutoa bima ya 
afya kwa wafanyikazi wao na watu 
wa familia. Serikali nyingi za jimbo 
hutoa bima ya afya ya bure kwa 
watoto au familia zenye mapato ya 
chini. Muulize mfanyikazi wa kesi 
yako kuhusu mipango ya serikali 
katika jimbo lako.

JE, IKIWA SIWEZI KUKIMU KULIPA 
BIMA YA AFYA?
Unaweza kupata bima ya afya 
kupitia kazi yako, au kazi ya 
mwezi wako. Waajiri wengine 
hulipa gharama yote au nusu 
ya bima ya afya kila mwezi. Ni 
muhimu kufikiria kuhusu kama 
kazi unayofanya ina manufaa ya 
afya. Kuwa na manufaa ya afya 
ni muhimu na inaweza kulinda 
familia yako wakati wa dharura. 
Muulize mfanyikazi wa kesi yako 
ushauri juu ya kupata bima ya 
afya au mipango mingine ya afya.

HABARI YA MAWASILIANO:
riht@uscridc.org
U.S. Committee for Refugees and 
Immigrants
1717 Massachusetts Ave., NW
Suite 200
Washington, DC  20036
Simu: 202 • 347 • 3507
Faksi: 202 • 347 • 7177
www.refugees.org



MSAADA WA MATIBABU NA 
BIMA YA AFYA

Huduma za afya nchini 
Merikani si za bure, na zinaweza 
kugharimu sana. Wakimbizi 
wanaweza kupokea msaada wa 
kulipa huduma ya matibabu 
kupitia mpango uitwao “Msaada 
wa matibabu” na “Msaada wa 
Matibabu kwa Wakimbizi.” Watu 
wengine na familia hununua 
bima ya afya kazini, au kivyao. 
Brosha hii husaidia kufafanua 
jinsi msaada wa Matibabu kwa 
Wakimbizi, Msaada wa matibabu, 
na bima ya afya inaweza 
kutumiwa na wakimbizi ili kulipia 
huduma za afya.

JE! MSAADA WA MATIBABU NI NINI?
Msaada wa matibabu ni mpango 
wa usaidizi wa kimatibabu ambao 
unasaidia familia zenye mapato 
ya chini kulipa baadhi ya bili zao 
za kimatibabu au zote. Familia 
za wakimbizi waliyo na watoto 
wanaweza kupata msaada wa 
matibabu wanapofika Merikani. 
Kila jimbo lina mahitaji tofauti 
kwa yule anayeweza kupata 
msaada wa matibabu na kwa 
muda upi. Tafadhali muulize 

mfanyikazi wa kesi yako kuhusu 
mahitaji ya msaada wa matibabu 
katika jimbo lako. Ikiwa unatumia 
msaada wa matibabu unapaswa 
kuwa na kadi ya msaada wa 
matibabu na namba.

AINA ZA MSAADA WA MATIBABU 
NI ZIPI?
Mipango tofauti ya msaada 
wa matibabu yana madaktari 
tofauti ambao wanafanya kazi 
katika sehemu tofauti. Hakikisha 
umechagua mpango ambao 
una daktari ambaye anafanya 
kazi karibu na wewe. Unaweza 
kupokea fomu kwenye barua 
kuhusu mipango tofauti. 
Hakikisha umechagua mpango 
ambao unakufaa, au uliza 
mfanyikazi wa kesi yako usaidizi.

JE, NI NANI ANAYEWEZA 
KUNISAIDIA KUPATA MSAADA 
WA MATIBABU?
Mfanyikazi wa kesi yako 
hukusaidia kuomba Msaada wa 
matibabu wakati wa mwezi wako 
wa kwanza nchini Merikani kwa 
Idara ya Huduma za Wanadamu. 
Unapaswa kupokea kadi ndani ya 
barua ambayo unaweza kutumia 
hospitalini.

JE, IKIWA SISTAHILI MSAADA WA 
MATIBABU?
Wakimbizi wanaweza kutumia 
Msaada wa matibabu kwa miaka 
7 ikiwa wanafaa katika jimbo 
lao. Wakimbizi wasiokuwa na 
watoto na wanapata pesa nyingi 
hawafahi Msaada wa matibabu. 
Wakimbizi ambao hawastahiki 
Msaada wa matibabu wanaweza 
kupata Msaada wa Matibabu 
kwa Wakimbizi kwa miezi 8 ya 
kwanza baada ya kufika mara ya 
kwanza nchini Merikani. Msaada 
wa Matibabu kwa Wakimbizi 
unapatikana kwa wakimbizi , 
Waomba hifadhi, wanaoingia 
kutoka Kuba/Haiti, na wahasiriwa 
wa magendo.

IKIWA NINATUMIA MSAADA WA 
MATIBABU, NI WAPI NINASTAHILI 
KWENDA KWA HUDUMA YA 
MATIBABU?
Hospitali zingine, na madaktari 
nchini Merikani hukubali 
Msaada wa matibabu na 
wengine hawakubali. Hakikisha 
umempigia simu daktari na ujue 
kama anakubali mpango wako 
wa Msaada wa matibabu kabla ya 
miadi yako.

MSAADA WA MATIBABU UNADUMU 
KWA MUDA UPI?
Baada ya miezi minane ya kwanza 
nchini Merikani, wakimbizi 
hawastahiki tena Msaada wa 
Matibabu kwa Wakimbizi, lakini 
bado wanaweza kupata Msaada 
wa matibabu. Ni muhimu 
kwamba familia za wakimbizi 
wapokee chanjo zao wakati wa 
miezi nane ya kwanza zikiwa 
bado bure. Baada ya Msaada wa 
matibabu kuisha, kuwa na bima 
ya afya inaweza kusaidia familia 
kugharimia gharama ya huduma 
ya afya.

BIMA YA AFYA NI NINI?
Bima ya afya ni mpango ambao 
unasaidia kugharamia huduma 
ya matibabu ya mtu. Mtu 
anaweza kulipa kiasi cha pesa 
kila mwezi kwa kampuni ya bima 
au ikapunguzwa kutoka kwa 
malipo yake. Ikiwa mtu amekuwa 
mgonjwa kampuni ya bima 
hushughulikia sehemu ya bili 
ya matibabu. Hospitali zingine 
hazikubali mipango mingine ya 
bima. Tafadhali muulize daktari 
wako ikiwa anakubali mpango 
wako wa bima kabla ya kwenda. 
Ikiwa una bima daima beba kadi 
yako ya bima.


